I B I L B I D E       G E O L O G I K O A

Jakina denez, Serantes mendiak aparteko lekua du Bizkaiko bazterren artean. Leku hau ez dio bere garaierak eman (446 metro), are gutxiago bere igoera nekosoak, Euskal Herriko estuariorik zabalenaren zelatari izateak baino: Abraren zelatari, ondorioz, haren historiaren lekuko eta protagonista ere bihurtuz. 

Duela 225 miloi urte, urte mordoska, epealdi Triasikoaren hastapenetik batera hasi zen dena (Bigarren Aro edo arunki Dinosaurioen Aro gisa ezagunagoa den garaiaren lehen epealdian, alegia), europar plaka kontinentala iberiar plaka txiki baina sendoaren azpitik sartzearekin batera mendebalderantz desplazatzen hasi zenean, Bizkaiko Golkoaren bereizgarri den makurrera ezezik kostaldetik kilometro gutxira dagoen Capbreton deitutako hobia ere sortaraziz. Gorengo unea, ordea, duela 50 miloi urte inguru gertatu zen, Eozeno eta Oligozeno epealdien artean (hots, Hirugarren Aro edo Ugaztunen Aroan) mendien altxamendua, hau da, mendi orogenia suertatu zenean, Alpeez gainera, Pirinioak, Europako Tontorrak eta, jakina, Euskal Herriko mendiak osatu baitziren eta hauen artean Serantes bera. Gauzak horrela, Serantes mendia duela 50 miloi urte, gutxi gorabehera, eratu zela esan genezake eta, era berean, Dinosaurioen Aroan zehar kantabriar jalkin-arroan metatu ziren harriek osatu zutela.

Ondorengo historia, aipatu mendiak, beste askotxok legez, higadura eragin ohi dioten ura, haizea, izotza, e.a., bezalako elementuen aurka mantendu duen borrokaren bitartez laburbil daiteke, Magdalena edo Sorias erreken ibarbideekin, bere bizkar edota lurzoruarekin batera, apurka-apurka egun duen itxura hartuz. Padura zabal, hareatza amaitezin nahiz duna-lurren ametsa zen garai bateko Ibaizabal ibaiaren estuarioa gaur egun mendi-oinean, ezer gutxi iraun badu ere.

Horrexegatik prestatu dugu, bada, Serantes zeharkatzen duen ibilaldi erraz baina, aldi berean, irakasgarri hau, batik bat mendi arranditsu honen haitzek, bizkarrek, leizeek zein kobazuloek gordetzen dituzten sekretuak ezagut ditzagun. Halaber, Seranteseko txoko desberdinetatik ikusten dena, ikusten den askoa begiztatzeko aukera izan nahiko genuke, ulertarazten ahaleginduz.

0.- Abiapuntua.  Santurtziko  Mamariga  auzoko  plazatik  irten. Ipar-ekialdeko  mendi-lepotik  Serantesera  sigi-saga 
eramaten gaituen zementuzko aldaitik gora egingo dugu.

1.- Bigarren bihurgunea. Hemendik itsasadarraren ardatz osoa eta etxebizitzaz nahiz  industriaz  gainezka  diren  bere 
ibar biak begiztatzeko aukera izango dugu. Bihurgune honetan, gainera, guztiz identifikagarriak diren kretazikoko 
kareharrien geruzak agerian uzten dituen muino handi bat aurkituko dugu  (25 minutu).

2.- “Sima del Capitán”. Gotorlekua baino lehenxeago dago eta sarrera  hormatuta du, barrura  eror  ez  gaitezen. Leize 
honen hasierako zabalera hiru metro eta erdikoa da eta luzeera 39 metro ingurukoa  (22 minutu).

3.- “Campa del Ilso”. Bideari jarraitu behar diogu antena txikira heldu arte eta, gero, eskuin aldera artuta, gailurretik 
Ilso  zelairaino  helduko  gara. Abra  begizta  daiteke  bere  osotasunean,  baita Santurtziko  portua  eta  Getxoko 
kostaldea ere  (12 minutu). 

4.- “Cueva   Mayor”   eta   “Cueva  del  Ermitaño”.  Ilso-ko  landan. Kobazulo   Nagusiak   harrizko   hainbat   zubiz 
apindutako sarrera zabal-zabala du eta bere barrenean zabartsu itxura ematen dioten zuhaitzak, sasitza eta iratzeak 
hazten dira.


    Kobazulotik  50  metro  aurreraxeago,  Zierbenarako  norabidean,  Ermitariaren   Kobazuloa   aurkituko   dugu. 
Ipar-ekialdean   duen  sarrerak,  hasiera  batean  behintzat,  gizakiok  aise  pasatzeko  beste  zabaltasun   badauka  
(3 minutu).

5.- “Peñalba”. Behin kobazuloak ondo ikuskatuta, atzera egin eta pinu-basoxkaren bukaeraraino buletatuko gara, hego-
mendebaldeko mendi-lepotik behera  datorren  eta  seinale  zuri-gorriz  markatuta  dagoen  eskumako  bidezidorra 
hartzeko asmoz. Estalaktiten Kobazuloa, mineralik ezean, meatze-ustiapen zaharra dena, nonbait. Gizakiok  nasai 
sartzeko barrunbea dugu hau, hiru zulo dituena. 


   Peñalba  bizkar  garrantzitsua  da.  Bertotik   Muskiz,  Kantabria   eta   Meatzeta  deritzona   begizta   daiteke. 
Behealdera,  La  Mier,  La  Canal  errekarekin  batera   eta   Magdalena  errekak  hartzen  duen  haran txikitxoa  
(12 minutu).

6.- “Peña Berza”  eta  “Nueve Cruces”. Serantes  mendiaren  erdialdera dagoen bidezidorretik jarraituz, gure gainean, 
ezkerraldera Los Remulorios bizkarra utziko dugu  eta  Serantes  tontorraren  azpitik, hain  justu  ere, Peña  Berza 
bizkarrera  eta  Nueve  Cruces-etik  Gotorleku  parera helduko gara. Mendi-bizkar hauek eskaladarako tokiak dira. 
Nueve Cruces-en, bestalde, Santurtzi eta Abanto udalerrien arteko banaketa zehazten duten  zedarri  edo  mugarria 
topa dezakegu  (10 minutu).

7.- “Sima de las Tres Hermanas”. Nueve  Cruces-etik  behera, Los  Llanos  atsedengunera  abiatu. Handik ezkerretara 
Serantesera  doan  bide  zaharra  hartuko  dugu,  ondoren,  Mazo-ko   hegoaldeko   mendi-lepotik  doan  ezkerreko 
bidezidorra hartzeko asmoz. Aldaira heldu  baino  zenbait  metro  lehenago, Mazo-ko  mendi-lepotik  gora  egingo 
dugu Tres Hermanas Leizea aurkitu arte. Leize honen berezitasuna, bere hiru sarreretan datza  (20 minutu).

8.- Helmuga. Mamarigarako itzulera. Geruza geologikoak azaltzen dituen bihurgunera jaitsiko gara eta aldai honetatik 
abiatuz ekingo diogu Mamarigarako itzulbideari  (20 minutu).

IBILBIDEAREN EZAUGARRIAK


Goi-behea: 400 metro.


Ibilbide luzera: 11.000 metro


Ibilbide mota: Aldats gogorrak direla medio korapilatsu samarra baina, oro har, biguna.


Iraupen erreala: 4 ordu, azalpenak emateko geldialdiak eta otartekoa jateko 20 minutu barne.


12 urtez gorako neska-mutilentzat gomendagarria.

EKIPAMENDUA


Janzkiak:  Kirol-jantziak gehi anoraka edota berokia, urtaro eta aurreikusitako eguraldiaren arabera.


Oinetakoak: Mendiko botak edo kirol-oinetakoak


Materiala: Motxila, kantinplora eta eskuargia.

TALDEA AMEZTI-k landutako ibilbidea
